
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐԻ ՊԱՇՏՈՆԱԿԱՏԱՐ 

ԱՐՄԵՆ ԱՇՈՏՅԱՆԻՆ  

Հարգելի պարոն Աշոտյան,  

Հայաստանի և Բելառուսի արտաքին գործերի գերատեսչությունների միջև ս.թ. ապրիլի 18-ին Երևանում կայացած քաղաքական խորհրդակցությունների շրջանակներում, ի թիվս մի շարք հարցերի, բելառուսական կողմն անդրադարձել է նաև Բոլոնիայի գործընթացին Բելառուսի միացման հնարավորությանը: Մասնավորապես, ՀՀ պատվիրակության ուշադրությունը հրավիրվել է այն փաստի վրա, որ Բելառուսի համապատասխան մարմինները 2011թ. հուլիսին ներկայացրել են նշյալ կառույցին անդամակցության հայտ, որը  Գործընթացի աշխատանքային խմբի քննման արդյունքում 2012թ. հունվարին մերժվել է` Գործընթացին միանալու համար անհրաժեշտ սկզբունքներն ու արժեքները չհարգելու հիմնավորմամբ: Բելառուսական կողմի փոխանցմամբ` այդպիսով երկրի անդամակցության գործընթացը սառեցվել է առնվազն երեք տարով, և հարցի վերանայումը հնարավոր կլինի միայն 2015թ. Երևանում կայանալիք կրթության նախարարների հերթական համաժողովի ընթացքում: Հաշվի առնելով այն հանգամանքը, որ ներկայումս Բոլոնիայի գործընթացի քարտուղարության աշխատանքները ստանձնել է Երևանը, բելառուսական կողմը հայցում է իր անդամակցության խնդիրը վերանայելու գործում Հայաստանի աջակցությունը` ակնկալելով դրական լուծում 2015թ. խորհրդաժողովին: 
Հավելյալ կարգով տեղեկացնում ենք, որ Հայաստանը Եվրոպայի խորհրդի աշխատանքային տարբեր մարմիններում Բելառուսին վերաբերող քննարկումների ժամանակ հնարավորինս դրական մոտեցում է ցուցաբերում ինչպես ԵԽ-ում Բելառուսի անդամակցությանը (Բելառուսի անդամակցության հայտը կասեցված է շուրջ 20 տարի` 1993 թվականից), այնպես էլ այդ կազմակերպության առանձին մարմիններում նրա ընդգրկվելուն և  ԵԽ որոշ կոնվենցիաներին միանալուն, միևնույն ժամանակ առանձին քվեարկություններին, ըստ անհրաժեշտության,  պահպանում է   չեզոքություն: 

Արտաքին գործերի նախարարությունը չի առարկում Բոլոնիայի գործընթացին միանալու բելառուսական կողմի թեկնածության աջակցմանը:
Հարգանքով` 

ՆԱԽԱՐԱՐԻ ՏԵՂԱԿԱԼ                                     
ԶՈՀՐԱԲ ՄՆԱՑԱԿԱՆՅԱՆ 

Եվրոպայի վարչություն
Եվրոպայի խորհրդի բաժին 

